
Mila oku hole okudhana.

Mila oku hole okudhana etanga.

Unene oku hole uudhano wokuholama 

nokukongathana.

Oto vulu okumona Mila?

“Kuku, alikana, 

otatu vulu okudhana 

uudhano wokuholama 

nokukongathana?” 

Kuku ti imemeha. Ye okwa hala 

okudhana. Mila ita vulu nokutegelela!

Mila ta fadhuka po 

e ta holama.

Okwa yi peni?

Okwa holama konima… 

yohauto!

Kuku ti ithana Mila. Ndele e ta ti, 

“Mila, kuutumba! Mila kala po!”

Simon ta nukile mo, “Ngame otandi vulu 

okumatuka ondapo! Ngashingeyi otandi 

ka holama.”

Kuku ta yalula.

Mila ta yalula.

Simon ta kina: 

“Mi, Mi!” 

Kuku ta ti, 

“Mila, inda wu ka 

konge Simon.”

Oto dhiladhila ngiika Simon 

okwa holama peni?

Simon ta kina: “Mi, Mi!”

Mila ota kongo Simon.

Kohi yombete.

A lala egombe. 

Oh, aaye, Simon ke ko kohi yombete…

Kuku oku li mokombitha. 

Ye opo a yogo ombiga onene.

Mbela Simon okwa holama mombiga kamu na sha?

“Mila, Simon oku li peni?”

“Mila, Mila, Mila,” Simon ti igidha 

okuziilila koshiiyogelo.

Mila ina vula okumona 

Simon hwiyaka.

Oku li peni?

Ye ta thimbile 

Simon nokayulu ke 

okakumithi.

Opo nee…

Ndelee…

Oye ngono, a holama 

konima yelapi 

lyomoshiiyogelo?

Eeno!! 

Ye ta nika-nika Simon. 

Omushila gwe tagu teka-teka.

Ye ta gwedha, “Simon!”

Ye ta nuka pombanda.

“Mila,” Simon ta yolo. 

Ye te mu papatele.

Kuku ta yolo. 

Ye ta dhanitha Mila.

Simon ta yolo.

Ye ta papatele Mila.

Mila ta yolo.

Ye ta teka-teka omushila. 

Owa nyanyukwa?

Oho ningi shike ngele wa 

nyanyukwa?

